
zelatan 
Nazio arazoa gailen 
Berriro ere irratiek bart jakin erazi 

zutenez, hilak gertatu dira Stepana-
kert-en, Goiko Karabakh-en Armenia-
rren eta Azerien artean, beraz; eta Ar-
meniara pasatzeko eskabidea gero eta 
azkarrago ageri den eskualde horretan. 

Oso interesgarria da, beraz, Hélène 
Carrère d'Encausse frantses sobietolo-
goak joan den astean argitara duen arti-
kulua (ikus «Nouvelles de Moscou», 
28; Uztailaren 7-13koa). Nazio-arazoa 
konpontzea, «Gorbatxof-ek daukan 
problemarik premiatsuena» dela dio. 

Nazio-arazoak hiru izari ditu han: 
I.- Estatu Baltikoena: Estonia, Le-

tonia eta Lituaniak beste status bat es-
katzen dute harrigarrizko indarrez. 

2.- Musulmanak dauden errepubli-
ketan (eta musulmanak nagusi dira sei 
errepublikatan, ez baita ahantzi behar) 
bortizkeria gertatzen ari da behin eta 
berriz. Eta ez Azerbaijan-en eta Ka-
zakhstan-en bakarrik. 

3.- Errusiarrek, atzeratutako es-
kualde guztiak aurrera ateratzeko bul-
tzada neketsu horretan, gehiegi or-
daindu behar izan ote duten zalantza 
dute; eta errusiar abertzalekeria azkar-
tzen ari da. 

Halaz ere, orain nagusi den Politbu-
roan, baltikarrek eta ez-errusiarrek, 
oro har, ez dute ordezkaritzarik ia-ia. 

Burgesia aspaldi desagertu zen So-
bietar Batasunean. Baina nazio-arazoa 
hor dago, tinko; Gorbatxofen arrakasta 
miresgarriak arrisku larritan jartzeko 
moduan. 

